
zelatan 
Kondairaren isuria 
Ezker «ofizialak», orain dela urte 

gutxi oraindik, hau esaten zuen: «Na-
zionalismoa burgesiak ekarri du; eta 
burgesiarekin batera hilko da». 

Eta batzuk sinetsi ere egin zuten. 
Alegia: euskal abertzaletasuna PNV-
arekin sortu zen, eta PNV-arekin hilko 
zen. 

ETA agertu zen; eta ETA-rekin ba-
tera, ezkertar abertzaletasuna. Eta 
abertzaletasun berriak ezer gutxi ikusi 
behar zuen jelkide-tasunarekin, eta 
askoz ere sakonago eta egiazkoagoa 
zela gauza ageria zen. 

URSS-an iraultza sozialista egin ze-
nean, langileriak hartu zuen agintea, 
eta hozitzen hasia zen burgesia erauzi 
zuen. 

Hots, 70 urte pasata gero (1917-
1988), eta burgesi arrastorik ez dagoen 
lurraldean (URSSan hain zuzen), erru-
siarrak ez diren herrien zuzpertzea edo 
abertzaletasuna da arazo nagusia. 
Teori mailan deuseztaturik egon behar 
luketen mogimenduak (Baltiko-ko hiru 
errepubliketakoak, Kaukaso-ko hiru 
errepubliketakoak, Ukrania-koa, eta 
abar) bizi-bizirik agertzen dira Gorba-
txov-en garai itxaropentsu honetan. 

Ez da hau gure iritzia bakarrik: 
nazio-arazoekiko batere xamurra ez 
den Parisko «Le Monde» egunkariak, 
eguneko editoriala esaini dio URSS-eko 
nazio arazoari (ikus Otailaren 25-eko 
alean). Burgesia erauzi ondoren ere, 
sustrai sakonak erakusten ditu nazio-
arazoak. 

Bestela esanda: naio-arazoa ez dago 
burgesiarekin lotuta. Burgesia baino 
aisa lehenago jaio zen abertzaletasuna; 
eta burgesiaren azken arrastoak ahaztu 
ondoren ere, hor diraute tinko naziota-
sunak eta abertzaletasunak. 

Euskal Herrian ere, lehenago desa-
gertuko da burgesia, euskal abertzaleta-
suna baino. Hortxe dago ezker abertza-
letasuna, lekuko: nekez hilko baita abe-
rria atzerri tar zapalketatik libratu 
ondoren, barne-autodeterminazioa eta 
sozialismoa eskatzen dituen abertzalea. 

Eskuindar abertzalekeria hila den 
mementuan: gora ezkertar abertzaleta-
suna! 

